ՀԻՄՆԱՎՈՐՈՒՄ
§«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ¦ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
1. Իրավական ակտի անհրաժեշտությունը (նպատակը). 
[bookmark: _GoBack]§Հայաստանի Հանրապետության 2022 թվականի պետական բյուջեի մասին» օրենքում վերաբաշխում, փոփոխություն և Հայաստանի Հանրապետության կառավարության 2021 թվականի դեկտեմբերի 23-ի N 2121-ն որոշման մեջ փոփոխություններ և լրացումներ կատարելու մասին¦ Հայաստանի Հանրապետության կառավարության որոշման նախագծի ընդունման նպատակն է ապահովել ԵՄ արդարադատության բնագավառի բյոջետային աջակցության միջոցների հաշվին պրոբացիայի ծառայության էլեկտրոնային հսկողության միջոցների անխափան աշխատանքն ապահովելու համար սարքերի և սարքավորումների ձեռքբերումը, քրեակատարողական հիմնարկների շինարարական աշխատանքների կատարումը և դատապարտյալների և ազատազրկված ների բժշկական սպասարկման նպատակով անհրաժեշտ դեղերայքի ձեռքբերումը։ 
2․Ընթացիկ իրավիճակը, խնդիրները և առաջարկվող կարգավորման բնույթը
Որոշման նախագծով նախատեսվում է  գումար հատկացնել նաև  «Հայաստանի Հանրապետության փորձագիտական կենտրոն» ՊՈԱԿ-ին՝ իրականացվող փորձաքննությունների առավել արդյունավետ և բազմապրոֆիլ, ինչպես նաև նյութագիտական և կենսաբանական փորձաքննությունների իրականացման ընթացքում իրականացվող նմուշառումների ավտոմատացման, շինարարատեխնիկական փորձաքննությունների ընթացքում գեոդեզիական հանույթի և արբանյակի միջոցով իրականացվող համադրումների արդյունքում կկրճատվեն իրականացվող փորձաքննությունների ժամկետները, ԽՍՀՄ ժամանակներին ձեռք բերված սարք-սարքավորումները ավելի ժամանակակիցներով փոխարինելու, ինչպես նաև մի շարք նոր փորձաքննություններ՝ սննդային, գործվածքների բովանդակությունների որոշման, իրականացնելու նպատակով: 
Կենտրոնում դեռևս օգտագործվում են ԽՍՀՄ տարիներից ժառանգած այնպիսի սարքավորումներ, որոնք բարոյապես և ֆիզիկապես մաշվել են և դրանց արդի մակարդակը ժամանակակից պահանջներից բավականին հետ է մնում, որն առաջացնում է բազմաթիվ խնդիրներ, ինչպիսիք են փորձաքննությունների իրականացման համար նախատեսվածից ավել ժամանակի տրամադրումը, փորձաքննության որակի և կատարման արդյունավետության նվազումը և այլն:
Փորձագիտական շատ հետազոտություններ դեռևս կատարվում են դասական` գործիքային մեթոդներով, որոնք աշխատատար և ծախսատար են, մեծ է մարդկային գործոնի ազդեցությունը ստացվող արդյունքների վրա: Հարկ է նշել, որ նորագույն տեխնիկայի լայնատարած կիրառություն ստանալու պարագայում, օրըստօրե զարգանում են հանցագործության գործիքներն ու միջոցները ինչի հետ կապված դատաքննչական պրակտիկան նորանոր խնդիրներ է առաջադրում փորձագետի լուծմանը: Նկարագրված խնդիրներին լուծում տալու համար անհրաժեշտ են անընդհատ թարմացվող ժամանակակից տեխնիկա և սարքավորումներ, որոնց առկայության պարագայում էապես կկրճատվեն հետազոտությունների ժամկետները, կբարձրանա փորձաքննության արդյունավետությունը, որակը և եզրակացության ապացուցողական նշանակությունը, ինչպես նաև հնարավորություն կստեղծվի կատարել բազմաթիվ այլ հետազոտություններ, որոնք այժմ հնարավոր չէ իրականացնել: Տեխնիկական վերազինման դեպքում  կապահովվի դատական փորձաքննությունների կատարումը դրանց կատարման համար սահմանված ողջամիտ ժամկետների որոշման չափանիշների հաշվառմամբ, ինչն էլ կնպաստի   նաև դատական գործերի քննության ողջամիտ ժամկետների առավել լիարժեք պահպանմանը և դատաիրավական ժամկետների խնայողության սկզբունքի արդյունավետ իրականացմանը։
Տեխնիկական վերազինումը հնարավորություն կտա նաև ընդլայնել Կենտրոնի ծառայություններից օգտվող շահառուների շրջանակը, ինչը կապահովի լրացուցիչ ֆինանսական մուտքեր:  
Հարկ է նշել, որ ժամանակակից փորձագիտական սարքավորումները թանկարժեք են և պետության աջակցության բացակայության պարագայում Կենտրոնն ի զորու չէ դրանց ձեռքբերումն իրականացնել սեփական միջոցներով։
Հարկ է նշել, որ «Հայաստանի Հանրապետության փորձագիտական կենտրոն»  ՊՈԱԿ-ի կողմից «Գնումների մասին» ՀՀ օրենքի 15-րդ հոդվածի 6-րդ մասի հիման վրա Կենտրոնի կողմից հայտարարվել են գնանշման հարցման ընթացակարգեր, որոնցում ներառվել է 73 չափաբաժիններ, և մի շարք սարքավորումների ձեռքբերմն նպատակով պայմանագրերը կնքվել են։
Վերոնշյալ ընթացակարգերի արդյունքում հայտարարված և կայացած են ճանաչվել այնպիսի չափաբաժիններ ինչպիսիք են օրինակ`
- Նմուշների պարբերաբար թարմացվող բանկ Regula IRS “Passport”, IRS “Autodocs”, IRS "Currency"- Forensic vers. ծրագրի վերաբերյալ -  որն էապես կբարելավի, կարագացնի փաստաթղթերի, թղթադրամների, մետաղադրամների, վարորդական վկայականների, նույնականացման քարտերի փաստաթղթաբանական փորձաքննության կատարումը: 
Քանի որ բանկի ձեռք բերելիք վարկածը ամբողջական է, անընդհատ թարմացվող և ներառում է 290403 հատ պատկեր, ոչ պակաս՝ քան 214 երկրի փաստաթղթերի և շուրջ 200 արտարժույթի պաշտպանական բոլոր հատկանիշները, ուստի «REGULA 4307» ֆիդեոսպեկտրալ կոմպարատոր սարքով, որին կից է այս բանկը, հնարավոր կլինի հետազոտել աշխարհի բոլոր փաստաթղթերը, թղթադրամները, մետաղադրամները, վարորդական վկայականները, նույնականացման քարտերը՝ ամբողջ ծավալով և խորությամբ:
· Պլոտեր գրիչ – սարքավորում, որի միջոցով նախատեսվում է կատարել գիտական աշխատանքեր, ստեղծելու նոր մեթոդիկաներ, որոնք թույլ կտան պարզելու պլոտերով կատարված ստորագրությունների և ձեռագիր գրառումների շտրիխների բնութագրական հատկանիշները, տարբերելու դրանք ձեռքով կատարված ձեռագիր գրառումներից ու ստորագրություններից: Նշվածը հանդիսանում է ժամանակակից ձեռագրաբանության և փաստաթղթաբանության առաջնային խնդիր:
· Մանրադիտակով Իկ ֆուրյե (Shimadzu) և մաս-սպեկտրաչափական դետեկտորով - սարքավորումներն էլ ավելի կարագացնեն փորձաքննությունների կատարումը և կբարելավեն փորձաքննությունների որակը, բացի այդ հնարավոր կլինի ընդլայնել փորձաքննությունների տեսակները, որոնց օգնությամբ հնարավոր կլինի կատարել այնպիսի  հետազոտություններ ինչպիսիք են գործվածքների, թելերի, մանրաթելերի բաղադրության որոշումը (բնական, արհեստական, սինթետիկ և այլն), նորահայտ թմրամիջոցների, հոգեմետ (հոգեներգործուն) նյութերի, թունավոր նյութերի (պեստիցիդներ, ինսեկտիցիդներ), թունավոր սնկերի քանակական և որակական պարունակությունները, սննդամթերքների հետազոտությունների ժամանակ աֆլոտոքսինների, ճարպաթթուների քանակական և որակական պարունակությունները, անհայտ նյութերի որակական ցուցանիշները (ձեռք բերվող սարքավորումները հնարավորություն կտան փորձաքննություններ նախաձեռնողներին ավելի արագ և արդյունավետ իրականացնել թմրամիջոցների և հոգեմետ նյութերի արգելված շրջանառության դեմ պայքարը):
· Գոլորշիացման իներտ խորշիկ (G3549A) հավելյալ սարք` Կենտրոնի կողմից 2022 թվականին ձեռք բերված «Agilent 8890/5977» մաս-սպեկտրաչափական քրոմատագրաֆիկ սարքը ամբողջությամբ համալրելու նպատակով - հնարավորություն կտա միաժամանակ կատարել 2 փորձանմուշի հետազոտություն:
· Ատոմային- աբսորբցիոն սպեկտրաչափ - հնարավորություն կտա իրականացնել մի շարք հետազոտություններ, որոնք մինչև այժմ հնարավոր չի եղել կատարել, այսինքն որոշել  տարբեր լուծույթներում, ինչպես նաև հանքանյութերից պատրաստված փորձանմուշներում էլեմենտային բաղադրության, այդ թվում թանկարժեք մետաղների պարունակությունները՝ բարձր ճշտությամբ: Հատկանշական է սննդամթերքի անվտանգության ցուցանիշների՝ ծանր մետաղների քանակների որոշումը, հրազենային կարակոցների հետքերում անտիմոն (ծարիր) էլեմենտի միկրոքանակների որոշումը, ինչի շնորհիվ հնարավոր է դառնում պարզել կրակոցի հեռավորությունը՝ մեծ ճշգրտությամբ:
·  Համակարգիչ մոդելավորման (3D MAX) աշխատանքների համար – հնարավորություն է տալիս մոդլավորելու կրակոցի ուղղությունը, կրակողի և տուժողի դիրքերը, գնդակի թռիչքի ուղղությունը, հեռավորությունը:
Որոշման նախագծով 13,000․0 հազ․ դրամ նախատեսվում է ուղղել դատապարտյալների և ազատազրկված ների բժշկական սպասարկման նպատակով անհրաժեշտ դեղերայքի ձեռքբերմանը։ 2022 թվականի ընթացքում մեկ միավոր դեղորայքի գնաճով պայմանավորված, որը միջինում կազմել է 30-70%՝ ՊՈԱԿ կողմից ձեռք բերված դեղանունների 70% կտրվածքով, որոնք հանդիսանում են կենսական անհրաժեշտություն ներկայացնող դեղամիջոցներ (սիրտ-անոթային, հակադիաբետիկ, հակաբորբոքային....), ինչպես նաև դեղամիջոցների անվանացանկի ընդլայնմամբ, ՊՈԱԿ-ին հատկացված բյուջեով ձեռք բերված դեղորայքի քանակները փաստացի պակաս են եղել նախատեսվածից։ Ֆինանսավորման բացակայության դեպքում կխաթարվի ազատազրկված անձանց բուժման համար կենասական կարևորություն ներկայացնող դեղամիջոցների՝ ինչպիսիք են հոգեմեդ, սիրտ-անոթային, հակաբորբոքային, ցավազրկող, հակադիաբետիկ դեղամիջոցները, դեղորայքի ձեռք բերման գործընթացը։
Ելնելով վերոգրյալից և դատապարտյալների ու կալանավորված անձանց բուժումը պատշաճ իրականացնելու պահանջից՝ անհրաժեշտություն է առաջացել նոր անվանում խմբաքանակ դեղորայքի և բժշկական պարագների ձեռք բերման, որի համար անհրաժեշտ է հատկացնել ևս 13,000․0 հազ. ՀՀ դրամ:
Լրացուցիչ 5,180․0 հազ․ դրամ էլ նախատեսվում է պրոբացիայի ծառայության տեխնիկական հագեցվածության նպատակով։ Էլեկտրոնային հսկողության սարքերը՝ կնքված պայմանագրի համաձայն  մինչև տարեվերջ կմատակարավեն, սակայն վերջիններիս անխափան աշխատանքն ապահովելու համար անհրաժեշտ են լրացուցիչ սարքեր և սարքավորումներ, մասնավորապես՝ վթարային դեպքերում էլեկտրականության սնուցման համակարգեր։ Վերջիններս ձեռքբերելու նպատակով Արդարադատության նախարարության կողմից արդեն իսկ կազմակերպվել է գնման ընթացակարգ՝ «Գնումների մասին» ՀՀ օրենքի 15-րդ հոդվածի 6-րդ մասի համաձայն։
Որոշման նախագծով 1120. Քրեակատարողական ծառայություններ ծրագրի 31004. Քրեակատարողական հիմնարկների օպտիմալացում, շենքային պայմանների բավարարում միջոցառման գծով նախատեսվում է կատարել հոդվածային վերաբաշխում, քանի որ «Արմավիր քրեակատարողական հիմնարկի մասնաշենքերում օդափոխության, համատեղված ջեռուցման հետ և օդորակման համակարգի կառուցման շինարարական աշխատանքների կատարման ընթացքում անհրաժեշտություն է առաջացել կատարել լրացուցիչ շինարարական աշխատանքներ՝ 80,000․0 հազար ՀՀ դրամի չափով:  
Միևնույն ժամանակ, Հայաստանի Հանրապետության կառավարության 23.12.2021թ. թիվ 2121-Ն Հայաստանի Հանրապետության 2022 թվականի պետական բյուջեի կատարումն ապահովող միջոցառումների մասին որոշման 1120. Քրեակատարողական ծառայություններ ծրագրի 31004. Քրեակատարողական հիմնարկների օպտիմալացում, շենքային պայմանների բավարարում միջոցառմամբ Շենքերի և շինությունների կապիտալ վերանորոգում հոդվածով հատկվացվել է 642,770.0 հազ. դրամ, որից 524,182.8 հազ.դրամի շինարարական աշխատանքների համար պատվիրված նախագծանախահաշվային փաստաթղթերի կազմման աշխատանքները դեռ ավարտված չեն: Նշված աշխատանքների կատարման վերջնաժամկետը ըստ կնքված պայմանագրերի նախատեսված էր մինչև 19.09.2022 թվականը, սակայն նախագծող կազմակերպությունները թերություններով են ներկայացրել նախագծանախահաշվային փաստաթղթերը, որոնք փորձաքննություն չեն անցել և գտնվում են շտկման փուլում: Ուստի համապատասխան գնման գործընթացը կազմակերպելու համար սահմանված ժամկետները հաշվի առնելով և եղանակային պայմաններից ելնելով  շինարարական աշխատանքները անհնար է իրականացնել  2022 թվականին:
Հաշվի առնելով վերոգրյալը, որոշման նախագծով առաջարկվում է  1120. Քրեակատարողական ծառայություններ ծրագրի 31004. Քրեակատարողական հիմնարկների օպտիմալացում, շենքային պայմանների բավարարում միջոցառման գումարները նվազեցնել 436,297.0 հազ.դրամով և ուղղել 1120 ծրագրի «31001. ՀՀ արդարադատության նախարարության պրոբացիայի ծառայության կարողությունների զարգացում և տեխնիկական հագեցվածության ապահովում» միջոցառմանը՝ 5,180․0 հազ․ դրամ, 1093 ծրագրի «11004. Փորձագիտական  կենտրոնի նյութատեխնիկական հագեցվածության ապահովում» միջոցառմանը՝ 418,117.0 հազ. դրամ, 1120 ծրագրի «11004. Դեղորայքով ապահովում կալանավայրերում պահվող ազատազրկվածներին» միջոցառմանը՝ 13,000․0 հազ․ դրամ: Ընդ որում, նշված գումարը ԵՄ արդարադատության ոլորտի բարեփոխումներին ուղղված բյուջետային աջակցության գումարներից է և նվազեցման արդյունքում հետագայում ՀՀ պետական բյուջեի հաշվին նշված գումարի չափով ֆինանսական միջոցների վերականգնման անհրաժեշտություն չի առաջանա։ 
3.Ակնկալվող արդյունքը
Նախագծի ընդունման արդյունքում կապահովվի Արդարադատության նախարարության ծրագրերով նախատեսված գումարների գծով ծախսերի կատարումն ըստ անհրաժեշտության և նպատակային։ 
4.Նախագիծը մշակող պատասխանատու մարմինը
Որոշման նախագիծը մշակվել է Հայաստանի Հանրապետության արդարադատության նախարարության կողմից:

5. Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
ՀՀ կառավարության սույն որոշման նախագծի ընդունումը ՀՀ 2022 թվականի պետական բյուջեի եկամուտների և ծախսերի փոփոխության չի հանգեցնի:

6. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա։

7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ 
Նախագիծն առնչվում է Հայաստանի Հանրապետության կառավարության 2021-2026թթ. ծրագրի 5.3  և 5․6 կետերին, դատական գործերի քննության ողջամիտ ժամկետների առավել լիարժեք պահպանման և դատաիրավական ժամկետների խնայողության սկզբունքի արդյունավետ իրականացման նպատակի իրացմանը, ազատությունից զրկված անձանց արժանապատիվ պահման պայմանների ապահովմանը, առնչվում է Հայաստանի Հանրապետության դատական և իրավական բարեփոխումների 2022-2026 թվականների ռազմավարությունից բխող գործողությունների ծրագրին, Հայաստանի Հանրապետության քրեակատարողական և պրոբացիայի ոլորտի 2019-2023 թվականների ռազմավարության միջոցառումների ծրագրին։
